
კვლევა 2012 წლის დეკემბრის ბოლოს დაიწყო და 30 მარტს დასრულდა. სამთვიანი 
პერიოდის განმავლობაში წინასაარჩევნო პროცესებს საია აკვირდებოდა საქართველოს 
ოთხ ქალაქში: ბათუმში, ქუთაისში, გორსა და თბილისში. საიას მონიტორები ინფორმაციას 
სხვადასხვა წყაროდან მოიპოვებდნენ, მათ შორის საჯარო დაწესებულებებიდან, საჯარო 
ინფორმაციის გამოთხოვის და მედიით გავრცელებული ინფორმაციის მონიტორინგის 
გზით. ხშირად მოქალაქეები, პოლიტიკური პარტიის წარმომადგენლები თავად აწვდიდნენ 
ინფორმაციას მათ მიერ დაფიქსირებული სამართალდარღვევებისა და პოლიტიკური 
ნიშნით ადამიანების დევნის შემთხვევების შესახებ. ინფორმაციის მიღების შემდგომ საიას 
მონიტორები თითოეულ ფაქტს უშუალოდ განმცხადებლებთან ამოწმებდნენ და 
საჭიროების შემთხვევაში, შესაბამის სამართლებრივ დახმარებას უწევდნენ.

